ԱՄՓՈՓ ՏԵՂԱԿԱՆՔ

Հայաստանի Հանրապետության կառավարության 2015 թվականի մարտի 19-ի N 259-Ա որոշման մեջ փոփոխություններ կատարելու մասին ՀՀ կառավարության որոշման նախագծի
	Գերատեսչության անվանումը
	Առաջարկություններ և դիտողություններ
	Եզրակացություն
	Կատարված փոփոխություններ

	ՀՀ տնտեսական զարգացման և ներդրումների նախարարություն
	Առաջարկություններ և դիտողություններ չունի
	-
	-

	ՀՀ տարածքային կառավարման և զարգացման նախարարություն
	1. Առաջարկում ենք միջոցառումների 7-րդ կետում` որպես պատասխանատու կատարող, նախատեսել ՀՀ էներգետիկ ենթակառուցվածքների և բնական պաշարների նախարարությանը, իսկ ՀՀ տարածքային կառավարման և զարգացման նախարարությանը նախատեսել նույն կետի համակատարողների ցանկում:
	Չի ընդունվել
	Հաշվի առնելով, որ նախահարձակ պաշտպանական միջոցառումների իրականացման գոտու համայնքները ենթակա են ՀՀ տարածքային կառավարման և զարգացման նախարարությանը` անհրաժեշտ է որ վերջինս համակարգի համապատասխան պայմանագրերի մշակման և ստորագրման գործընթացը:

	
	2. Առաջարկում ենք որոշման նախագծի հավելված 2-ի 7-րդ կետով նկարագրված միջոցառման կատարող նախատեսել ՀՀ արտակարգ իրավիճակների նախարարությանը, իսկ ՀՀ տարածքային կառավարման և զարգացման նախարարությանը նախատեսել նույն կետի համակատարողների ցանկում:
	Չի ընդունվում
	Հաշվի առնելով, որ Շտապ պաշտպանական միջոցառումների պլանավորման գոտու համայնքների և Հայկական ԱԷԿ-ի միջև կապող օղակ է հանդիսանում  ՀՀ տարածքային կառավարման և զարգացման նախարարությանը` անհրաժեշտ է որ վերջինս համակարգի համապատասխան պայմանագրերի մշակման և ստորագրման գործընթացը:

	
	3. Որոշման նախագծի հավելված 2-ի 8-րդ կետի միջոցառման անվանումը առաջարկում ենք շարադրելլ հետևյալ խմբագրությամբ` <<Ազդարարման համակարգի փորձարկման ժամանակացույցի մշակում և դրան համապատասխան փորձարկման աշխատանքների կատարում>>: 

  Միաժամանակ առաջարկում ենք 8-րդ կետի միջոցառման պատասխանատու կատարող նախատեսել ՀՀ արտակարգ իրավիճակների նախարարությանը, իսկ ՀՀ տարածքային կառավարման և զարգացման նախարարությանը նախատեսել նույն կետի համակատարողների ցանկում:


	Ընդունվել է 
 Չի  ընդունվել է 
	Նախագիծը խմբագրվել է 
Հաշվի առնելով, որ նախահարձակ պաշտպանական միջոցառումների իրականացման գոտու համայնքների և Հայկական ԱԷԿ-ի միջև կապող օղակ է հանդիսանում  ՀՀ տարածքային կառավարման և զարգացման նախարարությանը` անհրաժեշտ է որ վերջինս համակարգի համապատասխան պայմանագրերի մշակման և ստորագրման գործընթացը:

	ՀՀ ֆինանսների նախարարություն
	Առաջարկում ենք Նախագծի N 2 հավելվածի 1-ից 5-րդ կետերով նախատեսվող միջոցառումների համակատարողների ցանկից հանել ՀՀ ֆինանսների նախարարությանը, քանի որ հստակ չէ նախարարության դերակատարումն ու անելիքները և Նախագծի հիմնավորումների մեջ ՀՀ ֆինանսների նախարարությանը ներգրավելու անհրաժեշտության վերաբերյալ որևէ հիմնավորում չի նշվել:

	Չի ընդունվել
	Նախագծի 2-րդ հավելվածով նախատեսված գործառույթները ենթադրվում է, որ կիրականացվեն պետական բյուջեի հաշվին, ուստի ֆինանսների նախարարությունը տվյալ գործառույթների իրականացման մեջ ունի անելիքներ:

	ՀՀ բնապահպանության նախարարություն
	Առաջարկություններ և դիտողություններ չունի
	-
	-

	ՀՀ արտակարգ իրավիճակների նախարարություն
	Նախագծի հավելված 2-ի 1-ից 6-րդ կետերի միջոցառումների պատասխանատու կատարող սահմանել՝ ՀՀ էներգետիկ ենթակառուցվածքների և բնական պաշարների նախարարությանը, իսկ համակատարող՝ ՀՀ արտակարգ իրավիճակների նախարարությանը, քանի որ համաձայն «Արտակարգ իրավիճակներում բնակչության պաշտպանության մասին» թիվ ՀՕ-265 օրենքի 17-րդ հոդվածի բ) կետի 2-րդ պարբերության և ՀՀ կառավարության 2017 թվականի ապրիլի 6-ի թիվ 346-Ն որոշման 19-րդ հոդվածի՝ Հայաստանի Հանրապետության տարածքում գործող հատուկ, կարևորագույն նշանակության օբյեկտների և դրանց հնարավոր վտանգավոր ազդեցության տարածքի բնակավայրերի ազդարարման համակարգի ստեղծման և անխափան աշխատանքի ապահով​ման համար պատասխանատու են  համապատասխան օբյեկտները և դրանց գործունեությունը համակարգող Հայաստանի Հանրապետության  պետական կառավարման համապատաս​խան մարմինները, իսկ շտապ պաշտպանական միջոցառումների պլանավորման գոտու բնակավայրերը ընկնում են ՀԱԷԿ-ի հնարավոր վտանգավոր ազդեցության տարածքում:
	Չի ընդունվել
	ՀՀ էներգետիկայի մասին օրենքի (ՀՕ-148) էներգետիկ ենթակառուցվածքների և բնական պաշարների նախարարության իրավասություններից դուրս է բնակչության ազդարարման իրականացման ապահովումը, ինչպես նաև բնակչության ազդարարման համակարգի նախագծման աշխատանքները, մինչ դեռ «Արտակարգ իրավիճակներում բնակչության պաշտպանության մասին» թիվ ՀՕ-265 օրենքի 12-րդ հոդվածի դ ենթակետի համաձայն Հայաստանի Հանրապետության Կառավարությունը ապահովում է բնակչությանն ազդարարումը և տեղեկատվությունն արտակարգ իրավիճակներում, ՀՕ-265 օրենքի 13-րդ հոդվածի զ ենթակետի համաձայն արտակարգ իրավիճակներում պետական լիազոր մարմինը կազմակերպում է արտակարգ իրավիճակներում բնակչությանն ազդարարումը և տեղեկատվությունը: Հետևաբար Շտապ պաշտպանական միջոցառումների պլանավորման գոտու (5-10 կմ) բնակչության ազդարարման համակարգի գործարկումը, ուստի նաև նախագծումն ու պահպանման համար լիազորված մարմին պետք է լինի արտակարգ իրավիճակներում պետական կառավարման մարմինը: Ինչ վերաբերվում է ՀՕ-265 օրենքի 17-րդ հոդվածի բ) կետի 2-րդ պարբերության Հայկական ԱԷԿ-ը իրականացնում է նախահարձակ պաշտպանության իրականաման գոտու բնակչության ազդարարման համակարգի ստեղծման աշխատանքները համաձայն սույն որոշման հավելված 1-ի: 5-10 կմ գոտու բնակչության ազդարարումը հանդիսանում է ՀՀ կառավարության գործառույթ, հաշվի առնելով որ արտակարգ իրավիճակներում պետական կառավարման լիազոր մարմինը ՀՀ ԱԻՆ ուստի վերոնշյալ գոտու բնակչության ազդարարման համակարգի նախագծումը, կառուցումը և շահագործումը հանդիսանում է ՀՀ ԱԻՆ-ի գործառույթ: 
Միևնույն ժամանակ հայտնում ենք, որ ՀԱԷԿ-ի նախահարձակ պաշտպանական միջոցառումների իրականացման գոտու  (այսուհետ` ՆՊՄԻ գոտի)`  բնակչության ազդարարման համակարգի նախագծման համար ծախսվել է շուրջ ութ հարյուր հազար (800 000) ռուսական ռուբլի կամ վեց միլիոն (6 000 000) ՀՀ դրամ գումար: Վերը նշված համակարգի սարքավորում​ների ձեռք բերման և հետագա աշխատանքների իրականացման համար կպանջվի ևս շուրջ վեց միլիոն իննը հարյուր հազար (6 839 377, 77) ռուսական ռուբլի գումար:

Հայկական ԱԷԿ-ի կողմից  շտապ պաշտպանական միջոցառումների պլանավորան գոտու բնակչության ազդարարման համակարգի նախագծման, կառուցման և պահպանման աշխատանքները իրականացումը կպահանջի ավելի մեծ ներդրումներ, որը իր ազդեցու​թյու​նը կունենա ՀԱԷԿ-ի կողմից արտադրվող էլեկտրական էներգիայի սակագնի, ինչպես նաև վերջնական սպառողների սակագնի վրա:

	ՀՀ տրանսպորտի, կապի և տեղեկատվական տեխնոլոգիաների նախարարություն
	Որոշման նախագծի N2 Հավելվածի 3-րդ, 5-րդ, 6-րդ, 7-րդ և 8-րդ կետերի համակատարողը (համակատարողները) սյունակից հանել ՀՀ տրանսպորտի, կապի և տեղեկատվական տեխնոլոգիաների նախարարություն բառերը
	Ընդունվել է 
	Որոշման նախագիծը խմբագրվել է

	ՀՀ ԿԱ միջուկային անվտանգության կարգավորման պետական կոմիտե
	առաջարկություններ և դիտողություններ չունի:
	-
	-

	ՀՀ տնտեսական զարգացման և ներդրումների նախարարությունը
	առաջարկություններ և դիտողություններ չունի
	-
	-


